
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7" of November 2022.

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



OKILA

SCERT, Nagaland, Kohima ajanga, Nagaland nung aliba kin balala
nubur ajak otsi, sobaliba aser libaliru zilua kaketrijusanger nem
zungdaktsutsi telemtetba agir maparen inyaka aoba asoshi pelaba
shisemer.

Department-i asiingdangba ama Class 1-5 tashi kaket (Manuscripts)
zuinga tang tamshidak Ao oshi ziilumen (Spelling) nung temelenshitsi
ajitetba tashi melenshitstiogo.

Kakettem nung kechisa zulua ali (Contents) itemji Department-i
parnok mulungba zulu asunung yangi Ao Senden Literature Board
shilem kecha mali.

(I. Temjen Tzudir)

Secretary, ASLB

LESSON 1

Meranga Inyakbaji Naga Nunger Khonang

Tangaziiktsii Niikjidong:

. Naga nungeri meranga inyakba khonang tajung indang angazuktettsu.
. Mapa koma meranga inyaktsu itemji angaziiktettsu.

. Naga nunger khonang tajungji koma waziika ayutsu itemji metettsu.

. Lesson nung aliba temela tastingdangbatem langziitettsa.

. Ananati o jembitepba ajanga jembishini nung renloktsu.

. Ojang tasen angazuktettsu.

Asen Naga nunger sobaliba nung tejentiba aser khonang tulutibaji asen
tetsUtebou-i benshia aruba’Mapa merangainyakba’yallir. British nunger aser
tangar semdangsemertemi naga kin ya mapa meranga inyakba niiburtem
ta ziingshi. Naga nungertemi mapa meinyaki chiyungtsuji maaksi amai
bilem. Asen tettslitebou-i ochishia aser meranga inyaka meraketa lia aru.




Asenoki asen temekiit nung nisung balalai mapa balala nung shilem agiba angutsi.
Mapa koba meranga aser ochishia inyaker itemji asenoki akhiimtsiibu agutsuitsiila.
Meranga inyakba mapaji kanga tulu mesiira tila ta mali. Asenok nem nongloktsiiba
mapaji tulu tila ta mesli meranga aser nendaka inyaktsiila.

Aseni inyaktettsiiba mapa tangar dak meimlai asen sasa inyaktsula. Asenoki pei ki
aser temekit meriika, atsu inyaka, pei auso, marok, stioshi yamala mertka ayutsu
angazuktsiila.Asenoki asen tslrabur aser kiyongertema yaritsuila.

Mapa inyakbaji kodanga asenoki aaka mebilemtsila. Tanlia asenoki yimdak
yimtsliingtem nung tambur tantsir aziinga melei mapa meranga inyakba angur.
Mapa tajung inyakbaji tatem nung teti khonang aser niingsang angur. Anungji
asenoki iba Naga nunger khonang tajung ya tushia aser angaziika benshitsiila.

Ojang ratet.

1.Tetslitebou - Otsila oboula nungertem.

2. Sobaliba - Telok ka indang libaliru, soyapokya aser inyaksangshi.
3. Maaksu - Pei sasa aitsuia aaka bilemba koba agi na mesatemdaktsuir.
4. Kin - Jakslibangsli, asoajen aser sentsi balala nung ajemdaker

meimchir telemsa balala.

5. Meraketa - Tangari akhlimtstibutsusa aliba.

A. Itemi langziiang.
1. Naga nunger sobaliba nung tejentiba aser khonang tulutibaji kechi?
Asenoki asen mapa koma inyaktsula?
Nai inyaktettsiiba mapa kechisa itemji kar ztiiluang?
Akhidang Naga nungerji komala kin ta ztingshi?
Akhidang kechi astiba agi maaksti amai bilem?

A SN

B. Shitak asii tai ziiluang.

1. Asenoki mapa nendaka temulung agija inyaktsuila.
Asenoki mapa inyaktsu aaktsula.
Asenoki Naga nunger khonang tajung ya benshitsula.
Ochishia inyakba mapaji kanga tulu mesiira kanga tila ta mali?
Asenoki asen tsurabur aser kiyongertem meyaritsuila.

A W

C. Teinyaktsii.
Class nung tanurtemiji telok balala kiima lemsajang aser kenu kar ken kar
ta class taktang oka meyudakjang, menden, kichiba aser school ki temekdit
meriikdakjang.

D. Noksaji repranga ne tembar den noksa

nungji kechisa inyaka angur itemji

jembitepang.

Tatishitsii:

Na :Naia tetstirtem khu bener kongi
aor amai bilemer?

Tembar : Nibilem nung parnok alui aor.

LESSON 2

Merijang Aser Lakh Ziingdangba

Tangaziiktsii Niikjidong:

. Merijang aser lakh ziingdangba tenling ner oshi nung angaziiktettsu.

. Merijang aser lakh ziingdangba tenting ner oshi nung anogo shia
jembitettsi aser ongko inyaktettsu.

. English oshi nungi ner oshi agi zlingdangba teniing “merijang, lakh”
meyipzuktettsi.

. Jembiba aser ziiluba nung tesayuba shitak angateta anidaktettsu.

English nung, ziingdangba teniling 1000 dang “one thousand”ta ajar aser asen oshi
nung iba dang “merijang ka" ta ajar.
Tslinglanglen agija aliba tatishitstiji reprangang.
1000 = Merijang ka
2000 = Merijang ana
3000 = Merijang asem
4000 = Merijang pezu
5000 = Merijang pungu
6000 = Merijang trok
7000 = Merijang tenet
8000 = Merijang ti
9000 = Merijang tuko
10,000 = Merijang ter
20,000 = Merijang metsu
30,000 = Merijang semer
40,000 = Merijang lir
50,000 = Merijang tenem
60,000 = Merijang roker
70,000 = Merijang neter
80,000 = Merijang tir
90,000 = Merijang tukor

Iba suilen, lakh ka arur (ibaji 1,00,000). Asen oshi nunga iba tentling kasa "lakh" dang
English nung amshiba ama amshir.

A. Ziingdangba teniingtem ziiluang:
1. 1500 =
2000 =
4005 =
9990 =
9,00,000 =

A SN

B. Ner oshi nung item orentem meyipziikang:
1. John has five thousand rupees. He bought a mobile phone with three
thousand two hundred. Now he has only one thousand eight hundred left.
2. There are nine thousand marbles in the box. Mary added two thousand
more marbles into the box. Now the box has eleven thousand marbles in it.

C. Tekiiboklen agiija alibaji tapet shima sentaktepang.

A B
Ziingdangba Ziingdangba teniingtem
20,00,000 Lakh asem, merijang tenem
40,000 Merijang tenet, noklang pungu, roker asem
1020 Lakh metsii
10,000 Merijang lir
3,50,000 Merijang ka stir metsii
7563 Merijang ter




D. Item tasiingdangbatem langziiang.
1. Na asoba kiim shiang.

E. Medemer ka shimang aser item orentem ya ola adoka jembitepbang.
1. Merijang semer nung merijang metsi enokra merijang tenem.
2. Tetsur merijang ana aser tebur merijang ana school nung teniing zuluoka
lir.
3 Merijang tenem nung merijang tenem enokra lakh ka.
4. Luchii 2019 kiim COVID wara tenziik.

F. Ola adoka item orentem ziingang aser telangziiba shitak ziiluang.
1. Mt. Japfi ya 3048 meters aser Mt. Saramati ya 3840 meters. Koba tenem
talangba?
2. Dikhu ayong ya 160 km aser Dhansiri ayong ya 352 km. Koba ayong
talangba?
3. Kohima nungi Delhi tashi lenmang tetstingda 2255.3 km aser Kohima nungi
Mon tashiji 327 km. Koba tepila talangba?




LESSON 3

Nagalima Nung Tenem Aser Ayongtem

Tangaziiktsii Niikjidong:

Lessonji junga angateta zlingtettsu.

. Ojang tasen angaziiktsi aser itemji ne sasa oren nung amshitettsu.
. Telok nung jembitepa aser ananati inyakba nung shilem agiba ajanga jembishin(

renloktsa.

. Jembiba aser ziiluba nung tetuyuba shitak angateta anidaktetts.
Nagalima nung tongtibang ayongtem aser tenemtem metettsu.

. O jembitepba nung temulung agiija shilem agiba ajanga jembishinl nung renloktsu.
Lesson nungi tasiingdangbatem angateta langzltettsu.

/7(/2/ //‘//”»’/

Chiyunga kaziidak

Narola Wokha-i la teko semdangi ao. La
ngua teko Merenba, tenli Asenla aser tena
chir Moaba nunger kanga pelaa liast. La
aruba teniing nung parnok Doyang ayongi
chiyunga kazii aotsi lemtet.

Narolai ayong kanga meimer. Anungji la ayongkiim len jagi asema or tzli nung
tetsling ajemshia kazU. Lai teko dang “iba ayong ya kanga talang asii?” ta astingdang.

Hau, iba ayong ya Nagaland
nung talangtiba, saka ano
Nagaland nung tanga ayongtem
aika lir. Tongtibang kaji Dikhu
ayong, iba ya Mokokchung

aser Longleng districts tsiingda
ayimer. Ano Dhansiri ayonga lir,
koba nai Dimapur nung angur.
Ano Tizu ayong koba Zunheboto
aser Phek districts len ayimer.




Oh, ano tanga ayonga ka lir ibaji Mokokchung nung Milak ayong. Zungki jia ayong
ka lir ibaji Noklak, Shamator aser Kiphire len ayimer.

Narola kanga siingmang kechiyong lai lar lima nung item kechisarena alibaji
memeteti liasii. Anungji, lai teko dang “Wokha nung ano tanga tongtibang
tesemtem lira ni yangi arua alidang reprangi odi ta asiingdang. Tekoi ashi, ‘Mount
Tiyi'ta sur tenem ka lir, asenok iba jagi atutsii saka nena kanga bilemtsi kechiyong
iba jagi atutsu kanga tasak. Anungji kodang nena tera tain kimdir idangjiang
aotsu sentong yangludi. Wokha nung iba tenem kolak ya talangtiba aser
tongtibangtiba lir. Tar nunger otsu aika nung iba tenem indang otstitem jembir”.

Ano pai ashi, “Naro nai-a Nagaland nung tenem kolak talangtibaji meteter na?”
Ni meteta lir oko, ibaji Kiphire nung Mount Saramati, iba ya 3840 meters ta ni G.K
class nung angaziikogo. Suira tenem kolak talangtiba rongnung tanabubaiji kechi
ta tekoi astingdang. Lai tatsiika bilemdanger “Mt. Japfii” ta ashi. Mas(, tenem kolak
talangtiba rongnung tanabubaji Mt. Mollen, iba ya 3066 meters talang Meluri-
Phek district nung lir. Iba silenang tasembuba nung Mt. Japf, ibaji Kohima nung
lir. Mount Pauna ji peziibuba iba ya Peren district nung lir. Aser tatem nungang
asenok indang Mt. Tiyi lir.

“Oh! Asenok Nagaland nunga tenem talang aika lir," ta Narolai ashi. Idangji tent
Asenlai parnok dang chiyungtsiiba arung ta ajaba angashia parnok aritepa
chiyungi aodang Narolai teko dang “tanii nai asen lima nung aliba tapu aika
meteta angaziikdaktsi nung kanga pelar ta ashi”

Ojang aser teteziitem angaziikang:

1. Siingmang - Bangka, ratamata.
2. Tain - Teintet, atura.

3. Sentong - Tasa, asameyang.
4. Tesem - Meta, ibali.

5. Aritep - Kara, ilong.

® ® O Teinvaktsii O ®

A. Item tenemtem ya district denji tapet shima sentaktepang.

Tenem District

Mollen Kohima
Saramati Phek
Tiyi Wokha
Pauna Kiphire
Japfii Peren

B. Lessonji ziingang aser taziing alidakji siingdakjang.
1. Nagaland nung ayong talangtibaji .
ayongji Zunheboto aser Phek len ayimer.

2

3. Dhansiri ayong len ayimer.

4. Nagaland nung tenem talangtibaji Mt. Saramati ya meters
talang lir.

5. ya Nagaland nung tenem talangtiba rongnung
tanabuba lir.

C. Item tasiingdangbatem langziiang
1. Neryimtsiing mesira jila nung aliba ayong ka teniling shiang?
2. Ner yimtsiing mesuira jila nung aliba tenem ka tenting shiang?

10



D. Amenlar kibong chiyunga kaziitsii ayongi ao. Lar kibong koma chiyunga
kazii itemji metettsii atema meyoktepa aliba orentem tatongi shimteta

ziilu

1.

O N oUW

tamaitsii (A) enokjang.

ang.

Tebui pa indang gari nung parnok meinoktsdi.

Ayongkim nung parnoki pakti lema ayu.

Saka parnok shianga iba manung mamen.

Parnok stioshi temelentsu aser aitoksu enok.

Tanurtemi parnok khu renem.

Lai lar chirnurtem saakdaktsur tejak meyia, slingo ajemtsu ashi.
Parnok ajak ayong nungji asaya kazu.

TetsU-i anepdang yakta saaker chiyungtsi renem.

Kidang nungi mapusodang tetsi- i nenok ajak tzii pongdang yangkhu

nung enoker meinok ta asiingdang.
E. Nagaland Map nung item tenem kolaktem koba district nungsa ali, iba

SARAMATI

PAUNA

MOLLEN

JAPFU

TIvI

NAGALAND
PHYSICAL

LEGEND

Physical Features
A Peaks
Rivers
I Water Bodies

prejudice tothe- Nagaland for factor
Negaland ded in the 1960

Prepored by Nogaand GS & Remote Sensng Cente

“The map shown are for

F. Tatishitsii agi na rong ka nung mener item ayongtemi ao nung, koba
tesemtem nai ajangtsii.

= |

G. Telok den menang aser chiyunga kaziii aotsii ner telok den sentong
yangluang. Koleni aotsii, kechisa abentsii aser kechisa inyaktsii
jembitepang. Nenok indang sentongji ner class purtem dang shiang.

LESSON 4

Teniingsang Agiitsiiba

. Olasu shitak nung sangroji ziingtettsui.

. Sangro jagi kechi shiniir shitak angateta jembitsi aser zilutsd.

. Azlingtsu aser zlilutsu teinyaktsiitem aguja alibaji angazulktettsu.
. Sangro ojangtem angaziiktsu.

. Jembiba aser ziiluba nung tetuyuba shitak angateta anidaktettsdi.

£,

Ku tekai jembidakjang

Aser tepela nung mungdakjang
Takim lima

Sayatenya indang.

Ku tekai takiim yudakjang
Teratem kobai

Ku libaliruren

Tagutsuba lima dak alima yutsir

Ki tekai shidakjang
Temoatsiibatem indang

Koba temulung lemtetba alimai
Talenba kecha makai agitsir.

Jungmayangla Longkumer




Ojang ratet.

1. Tenilingsang - Tetushi agutsiba.

2. Teslingmangtsii - Singmangba, aoksa.

3. Talenba - Meslitepba, alentepba, tesoitba.

4. Libaren - Tsurabur nungi amangtepa aruba rongsen,

libaliru yimya.

5. Tenla - Angati agltsuba.

6. Masadangtet - Tatakzuiik makai agutsiiba mestira meimba.
® ®

A. Sangroji lokti/ ananati aser kija nem ziingdakjang.

B. “Teniingsang Agiitsiiba” indang niikjidong sangro nungi oren kar agiteta
ziilluang.
Kabo inyaktsua lir - “Ku tekai jembidakjang
Aser tepela nung mungdakjang..........

C. Olasii kasa agi tembangba dang rhyming ojang ta ajar.
Tatishitsi Shilem - Talem
Yimti - Jenti
Shitak - Kotak
Ne sasa item rhyming ojangtem ya zlluang.
1. Senmang -
2. Jembidakjang -
3. Takim -

D. Tasiingdangbatem langziiang.
1. “Tenlingsang Agutsuba” sangro zulur jagi kechi tenlingsang indang shinur?
2. Sangro zulur jagi kechi takiim yujang ta shintr?
3. Sangro zulur jagi kechi temoatsiubatem indang shinur?

14



LESSON 5

Sopfiinuo
(Tar Nunger Otsii)

; Tangaziiktsii Niikjidong :

. Lessonji shitak angateta ziingtettsu.

. Ojang tasen angazuktsi aser itemji amshia oren yanglutettsu.

. Anana mesura telok lemsar otsiji rasaa lemsatepdakjang.

. Tar nunger Sopflinuo otsli indang angaziikts.

. Otsu nung ajemdaker tasiingdangbatemiji langzitettsu.

. Jembiba aser ziiluba nung tetuyuba shitak angeteta anidaktettsu.

Sopflinuo ya tetslir ka Rlisoma yimtsiing
nungi shiba Mao nunger ka den kibong
akiim aser Mao yimtak oagi ali. La kibong
kiimlibo tebubai kanga junga anepalua
aru aser tanur a ka moatsi. Ajisiika
tebubai tetsur tasen ka angu nung tebubai
Sopflinuoji par yimtsiingi oang ta aonung
ka meintok.

Kodang tebubai la meindok, lai lenmang
nung samatsu aser keyi ajurutsi tslibu, aser
tebubai yimtsiing toktstir oang ta ashiba o
jagi la mulung kanga yiru. Lai la rongdong
nung tanurji apung, aser milenpong ka
amer iba tesangwa nungji ao. Sopflinuo
tebubai tenemji ajangdanga tesangwaji
mungui makim tashi la ajia lias.




| Lenmang nungji lai timtem ka ajuruy,
kong la milen to rungtem aser sepatok.
'_ La aser lar tanur tenaprongla iba tesem
nungji asl. Teslingmangtsiika kong
tena asu iba tesem nungji tena temang
jagi lung kimatok. Sopflinuoi bener
aruba au ajok nungji singsem adoka
meyi saka tesingmangtsu kaji lai amba
ajokji tsiinglang leni meyia alu saka au
tangajibo tanga au ama meyia atu.
Sopflinuo tsiirabur mesiira la tebubai iba
tatalokbaji memetet. Mapang talangka
la nungi osang kecha mangashiba agi,
Sopflinuo tslraburi la bushia la tebubar
yimtsiingi ao. Sopfiinuo aser lar chirji
tebubar kidang nungi jena or mapang
talangka ogo ta angashia lar tstrabur
kanga siingmang aser ano la kinungbuijia
tetslr tasen agir liasli. Kodang Sopfiinuo
kinungertemi la aser lar chir bushitsii apuso, parnoki lung ana nisung mesuka angu.
Iba tesemiji la tebubai milen sangwa tatembangba anguba tesemiji liasu. Iba lung
jagi tain ka aser tanur ka mestika liast. Parnoki iba lung ya Sopflinuo aser lar chir
shitak astitsi ta bilema tembang.

Sopfiinuo kinungertemi osang agiitsiibaji angashia, Rlisoma yimertem jagi lungji
bener arua par yimtsiing nung ayutsu lemtet. Kodang parnoki lungji ajongkettsu
tenzuk, yipru tulu aru. Iba tatalokba tamaitsiji yimertem jagi angateta lung tulubaji
ajongkettsli merang, saka lungji arakzitsi mokoki liasti. Kodang parnoki lung anaji
kilemi alentep parnok kecha timtem balaka magidang lungji par yimtsiing tonga
bener aru aser tanga iba lungji par yimtsiing nung lir.

Ojang ratet.
1. Tesingmangtsu

Suingmang, aoksa.

2. Kibong - Jalajabaso aser tebu o tetsu na kiilemi aliba.
3. Kinunger - Adianu, ayanutem.

4. Meintok - Aritok.

5. Anepalu - Kati ka yaritepa.

6. Milenpong - Sdng/au tepong ka nung mi jangrua

tesangwa agiba.

A. Item tasiingdangbatem langziiang.
1. Sopfiinuo ya shiba?
2. Sopfunuoi lar yimtslingi meyipa aotsii mulungtet?
3. Sopflinuo aser lar chir na yimdaki meyipa aodang kechi atalok?
4. Sopfiinuo tsiraburi la aser lar chir bushidang parnoki kechi angu?
5. Risoma yimertemi kechi koma sir lung anaji par yimtslingi bener aru?

B. Item ojangtem ya amshia taziing alibaji siingdakjang.

Meintok Anepalua | Milenpong Testingmangtsi | Slingsem | Kinungertemi

1. Sopfiinuo tebubai aonung ka

2. Kibong kiimlibo tebubai laji kanga liasu.
3. la aser lar chir bushitst apuso

4. Au nungji adoka meyi.

5 ka tena temangji lung akim.

6. nungji mi sepatok.

C. Ner class nung tar nunger otsii shitepba anogo ka ayongziikang aser tesayur
teyari ajanga tanurtem telok telok kiimdakjang. Telok shia nem item otsiiji
ziingdakjang.

D. Tesayuri agiija aliba ojangtem ola adoka aziingdang tanurtemi pai

angashiba ojangtem nungji longbanga yujang.

Ridsoma Mao Au
Rongdong Tesangra Singsem
Tesiingmangtsi Ajongket Yimertem
Lung Tebubai Alentep

17




. Tekuboklen siingden nung agija aliba temji amshia asenoki tar

nunger otsii tanaben lepshia ashitsii angaziikti. Sopflinuo indang
otsl nungi ojangtem amshia ne sasa telangziibatem Column B
nungji zuluang. Tanga otsu tem nungia enoktsu akok.

A

Nisung ka
Shibai tongti shilem agir?

Nidngdak
Shilem agir jagi kechi nlingdaker?

Saka
Tebilemtstiji kechi?

Anungji
Tebilemtsuji koma koktet?

Sura
Tatem nung kechi atalok?

18




LESSON 6

Naga Nunger Aluyimba

" Tangaziiktsii Niikjidong:

. Lessonji junga angateta zlingtettsu.

. Ojang tasen angazlktsi aser itemji ne sasa orentem nung amshitettsa.
. Jembiba aser ziiluba nung tetuyuba shitak angateta anidaktettsu.

. O jembitepba nung shilem tajung agia lesson indang jembitetts.

. Naga nungeri kechisa tsuinur itemji metettsu.

. Tzllu aser tekonglu ayimba indang metettsu.

. Yimtsiing nung aluyimertemi asen nem inyaktettsiiba mapa tajung

i indang tenlingsang agutsutettsi.

| . Aluyimba nung temulung agutsiitsi angaziiktsi.

Naga lima talisa yimtsiingtem nung tongtibangsia inyakba mapaji aluyimba ya lir. Iba
tesem nung tongtibang chiyungtsiji jang lir. Aluyimtsi asoshi ali shilem 70% shi nung
tstik ayimer. Tsiiklu ayimba inyakyim tapu ana lir. Itemji tzlilu aser tekonglu.

Tziilu

Iba aluyimba nung, tsiinisempongtsiitem tekong tenem nung ali tasa jenjangmong
amai taktang balala ka madak ka ta tarensena yanglur. Nagaland nung teimbaka
tenemtsiing kong nungi tzii mesiitsi lenmang temela lir iba nungji nai tziilu angutsu.
Anasa aliba ayong nungi tzi agi sentakteptsdr. Lishi agi ali taktang shia nungji atsu




amai yanglur tziji ali taktang ka nungi kati yimdaktsur. Anasa aliba tzilu ajak nung
yamajiinyaker, kodang tziiji mentingdaklir tanaben iba tziiji ayong mesiira tangaleni
mesutoker.

Tsuik adokba tashi nung dang tzii niingdaker. Tstik maro tsiingda alu nung jagi tzuji
agiena atar aser aluji takong kiimdaktsur kilenang tsukji arur. Iba ama aluyimba
inyakyim nung tsiik dang tstiniir aser tsuikji October- November tashi nung aror.
Angami aser Chakhesang kintemi iba amala tzulu ayimer.

Tekonglu

Tekonglu ta asiiba ya tanga nlingja nung ‘puok’ mesiira ‘kiimshia melena ayimba’ ta

ajar. Iba aluyimba inyakyim ya ali tasaziik ka nung siingdonglidongtem ajak leptoka
runger kilenang ayimer. Tziinglu aruba mapang ali punger maotsi atema sting agi ali
nung teptanga ayur. Moapuji merikteter kiilen March aser April ita nung metsu proker.
Idaki tongtibangsa alu ayimbaji tsuk lir saka tanga tsiinisempongtsu aika iba alu
nung tesem balala len tstinir. Tstik, menti, ziingi, mersl, mapu, aziingken item amala
tekonglu nung tsundr. Iba aluyimba inyakyim nung aluyimeri iba aluji kim 2 mesura
3 yimer toktsir aser ali temo aliba lu tasen bushia, pai tanaben meziing alu achidang

inyakba puok ta astiba amato tenziika inyaker.

Ojang ratet:

1. Inyakyim - Mapa balala tim teinyaktstlen.
2. Teptang - Nokdang, teptang.

3. Ningja -Tenung.

4. Tasazik - Temekiitziik, tasadangba.

5. Mesir — Anir aruba, bener aruba.

A. Orentemji ziingang aser tekiiboklen agiija aliba siingden nungji

shitak enokang.

Ali taktang yanglur tzl agi stinga aliba nung tsiik tsundar.

Tslik anasa mapu aser menti tstindir.

Aluyimba ya tzu mesur aruba lenmang dak tuluba keta lir.

Iba alu ya runger kiilenang metsiitem proker.

Aluyimeri iba alu ya kiim ishika yimer toktsur.

Iba aluyimba nung tsiik dang tstndr.

Iba aluyimba inyakyim nung temeyoktep tsiinisempongtsitem
tsunar.

8. Lishi agi atsii ama yanglur tziji ali taktang shia yimdaktsur.

Tzilu Tekonglu

No vk wnNn-=

B. Tembar ka den menang. Nena rongnung kati tekonglu ayimer amai
sayuang aser kati tziilu ayimer amai sayuang. Nena kati ka den aluyimba
indang jembitepang. Nena jembiziiker kiilen, pei pei mener ne tembari
kechisa ashi itemji bilemtettsii merangang aser itemji tekiiboklen
ziiluang.

Tembar teniling :

C. Item tasiingdangbatem langziiang
1. Ner tesem nung komala aluyimbatemsa inyaker?
2. Ner tesem nung kechi tsiinisempongtstitemsa tstintir?
3. Kodang na tain kiimdir, nai aluyimba mapa shimtsu asi? Ne telangzibaji
hai asii mabh, iba tetezl rasaa shiang.
4. Tzilu nung inyakba tapu ana zlluang.
5. Tekonglu nung inyakba tapu ana ziiluang.

D. Ner yimtsiing nung komala aluyimbatemsa inyaker noksa ka yangluang.
E. Telok balala lemsar, Naga nunger kin mashi kati aluyimba mapang atenba

ken ka angaziikang. Tesayur aser medemertem tsiingdang item kenji
tenang.

___________________________________________________________________________________________

Tangaziiktsii Niikjidong:

Ner oshi nung kiset shiruru aser arem shiruru tenlingtem angaziktsu.
Lesson ji shitak angateta zlingtettsu.

Ojang tasen angaziiktsu aser itemji amshia oren shitak yanglutettsu.
Aziingtsu aser zllutsi teinyaktsiitem aguja alibaji angaziktettsi.
Lesson nung ajemdaker ne sasa oren medentepa ztilutettsi.

Lesson nung ajemdaker class taktang nung shilem agitetts.

Ner tesem nung aliba kiset shiruru aser arem shiruru indang angatettsu.
Arem shiruru waziika ayutsi asoshi tangatetba nung jangratsu aser
renloktsu.

___________________________________________________________________________________________

OO SN OMECIE DR CORIDI =

,_________________________________~

Shilubaalukanungalir. Anepdang shiaan akongba agi pa mesor. Par tanii soruchiokdak
pa agiziiker. Slingo jemer pai par shirurutem semdanger. Par azli teti pa stilen anidaker.
Az jagi kiburi nashi, jang aser napong nem mond aguitsiiba angur.

Pa kibur ngur yaseta aliba ak jagi ngok! ngok! ta asar. Tzlibu nungji batak teloktemiji
tzl awar. Shilubai yashi atsi nung aziingken zlinga ayubaji an-i sotokba agi pai atsuki
nungi anji aritok.




Tanii pa aremlen jagi sii nem metsii agltsiitsli ao. Ita nung iba mapang nungji dang pai par
sitemiji angur. Kidang metsiiba kiset shiruru ama masd, siiji arem nung alitstisa akliimer,
anungji arem slingolio chia pa takim alir. Iba jagi suiji nisungi metsiiba arem shiruru ta ajar.
Mesi aser Shiotemji khen khen dang angur. Shiti aser keyitemji arem min nung alir.
Kodang alu nung menti tashi kiimdir Shilubar kibongi shirem mita atar. Shiremi menti
chitstitsti kanga sapur aser khen khenbo Shirem jagi menti luji raksatstiba aluyimertemi
angur. Ammang sangwa tsiingda mapang nung arem anasa nungjagi Shirong aser Tslin(
arongba angashir.

Shilubar tstirabur nungi shirshitsti aser sang ayutsuji par takiim yimya nung liast, saka tang
ibajiyimtsiing nung tainteminoktangatok. Iba oztingji parnok mekitaarem shiruru waziika
aser kiimziika ayutsii mechi nung liast. Parnoki parnok chirnur aser semchisemnurtem
asoshi alima senmang waziika yutsiitsi mechi iba ozlingji yanglu.

Ojang ratet:

1. Akongba - An/ ozl sangnu-i asaba.
2. Yaseta - Tebok taziling, ayaba.

3. Kiset shiruru - Kidang metsuba shiruru.
4. Sang - Shiruru apuba oset.

5. Wazulka - Kiimzulka ayuba.

A. Teniing shitak amshia taziing alibaji siingdakjang:

Kiset
Shiruru

Arem
Shiruru

B. Tesayuri oren ka nungi ka ta aziingdang angang aser shitak asii tai
ziiluang.

o pwN =

© NV A WN =

An tepongi anepdang akonger.
Aki ngok! ngok! ta asa-a Shiluba agiztiker.
Napongji metsu agi mesduir.
Suji arem nung alir.
Shititemji arem min nung dang angur.
Shiluba jangrabaji shirshitsu aser sang ayutsu dang liasu.

Lesson nungi ojangtem agiteta taziing alibatem siingdakjang.
. Ali nung chiyungtsu bushiba.

Aki asaba.

Mapang shia S nem agutstiba
Nisung mestira langka kar ajitsu aoba.
Tepo agi tashi agi anguba aser mejakba.
Tepsettsu asoshi langka bushiba.
Tzli nung pongdaka senziiba.
Chiyungtsu tashi kimer bendentsi aser leptoktsu

29



D. Orenji tapet o agi siingdakjang.

. Keni Shilubai

Anepdang shia Shiluba saakdaktstir

Pa aremi aobaji

Alu yimertemi mapang shia

Soruchiokdak nungji

E. Item tasiingdangbatem langziiang.

1.

2.
3.
4.

Kechiba siji nisungi metsiba arem shiruru ta ajar?

Kechiba Shilubar kibongi shiremtem mita atar?

Shilubar alu nung anguba shirurutem tenting shiang?
Kechiba shikaritsi noktanger nai bilemba kuli asem ztluang.

LESSON 8

Yongsen Maparen

Tangaziiktsii Niikjidong:

. Lesson nung aliba noksatemji junga ajioka jembitettsa.

. Telok, ananati mesiira class nung shilem agia oniik nung alibatem
lemsateptettsd.

. Yongsen mapatem indang tali jangja metettsu.

. Tesem aser osettem rasaa shitettsu.

. Parnoki anguba yongsen mapatem koma amshir itemji metettsu.

. Lesson nung aliba noksatem repranga pei sasa teziilubatem tatsts{
zllutettsi.

. Jembiba as er zliluba nung tetuyuba ama anidaktettsu.

. Ojang tasen angaziika orentem nung amshitettsa.

. Au jenjang, tajangziik agitsiba aser tzii mopung memelentsiiba indang
angazuktsu.




Tesayurtem atema temetettsii:

1. Kaketshirtem dang rasaa mashidang tamasa noksaji sayuang aser parnok dang
noksaji ajioka ayutsi shiang, kechi osettemsa parnoki angur aser itemji kechi
nungsa amshir item amalatem astingdangang. Kong angur aser koma amshir
itemji rasaa shiang.

2. Noksa nung anguba nungi iba indang jembiteptsi/ ztlutsi mesira sayuba
nungjagi niingja agizuktsi asingdangang. Tatishitsu: Parnoki meteta aliba
yongsen mapa indang niingja shidakjang aser ibaji koda yanglur rasaa shidakjang,
au jenjang angaziikang- talang, talubosa angur aser tzii mopung memelentstir
amalatem.

3. Kisting mesura telok nem mapa inyaktsu niinglokjang. Tamasa parnoki ajak
mebushitet tashi “telangziba” tagutsu. Tatishitsi: nai kechiba yamaji bilemer?
Kaketshir ajak indang telangziibaji angadangang (tiyazi telangziba kistingji
masu) aser parnoki bilembaji rasaa shidakjang, iba ajanga kaketshirtem
bilemdangtsu atema tim yimya stipadakjang. Parnoki metetniiba tali jangratsu
atema tabi agi shitangba temjia agiziikang.

4. Tongtibang telemsatem shimtetang aser ibaji class agiba mapang sayuang, akok

tashi tapet tebilembatem aika bendena sayuang.

A. Noksaji junga ajiokang aser langziiang :
1. Kaketshirtem shishidak kati ao. Iba ya komala shishidak?

2. Asenok Naga nungeri amshiba yongsen mapa tapu aika iba shishidak telung
nungji lir. Nai metetba teniling kar shitettsi asu?

3. Ner kin-i kechisa amshir itemji jangjang.

4. Tatishitsu agi na item kaketshirtem den shishidakji tena ali astia nai-a kechisa
alila? Kechiba?

28



B. Telok nung menang. Noksa nung aliba tapu ka shimtetang aser iba
teniingji ne tembar dang teshi. Ne tembar dang nai kechi shimtet aji pa
nem oren nung shidakjang.

ana?

Tatishitsu:

Marok a na?

Telok nung nisung ajaki shilem agia parnoki shimtetba oset tapu balalaji
telok nung ziingsem tangar kar nem aji kechi shidakjang.

C. Noksaji reprangang aser item ya asenoki kechi inyakdang amshir.

D. Asenok Naga nungeri au ya maparen tapu aika nung amshir. Ner ki aser
temekiit ajak nung noksa yanglur, lesson nung sayua aliba dak alaka ano
tanga kechi nungsa asenoki au amshir, itemji tekiiboklen taziing aliba
nungji ziiluang.

E. Auya siing dang nungi jenjang tajemba. Iba ya kanga karaa ainer
aser talubosa angur. Iba yagi akhiim agiitsiir aser mopunga meriika
kiimdaktsiir. Iba ya ali nung shiziika aor anungji iba yagi alima
meraksatsiir. Saka plastic yabo jenjang tasak aser shiziika maor, iba yagi
alima menendaktsiir aser raksatsiir. Ne takiim nung anogo shia plastic
osettem mamshii au agi yangluba osettem nai koma amshitsii item
lenmang kar bilemdanga ziiluang.

Plastic Au

1. Chisang 1. Au chisang
2. 2.

3. 3.

4, 4.

5. 5.

6. 6.

F. Auagiyangluba oset tapu ka yangluang. Nai iba oset yangludang tain
tashir ka indang teyari agia yanglutsii akok.

G. Telok teinyaktsii:
Class nung tanurtem telok tilala lemsajang. Tstirabur mesiira tain kar shirnoki
etsuik yanglu shia lir parnokji jaoka kaketshirtem dang etsiik koma yanglur
itemji sayudakjang aser parnok kaketshir telok balala shia nem ibaji inyaktsu
agljang.

LESSON 9

Aniingdang Siiiogo

Tangaziiktsii Niikjidong:

. Olasu shitak nung sangroji zlingtettsu.

. Sangro jagi kechi shintir shitak angateta jembitsii aser zllutsti angaztiktsa.
. Azlingtsu aser zilutsu teinyaktstiitem aguja alibaji angaziiktsu.

. Sangro ojangtem angazuktsui.

. Jembiba aser ztiluba nung tetuyuba shitak angateta anidaktettsu.

Anlingdang sliiogo; joko ani luogo,
Aniing nung petinutem adoker,
Rem lanu manung azilingtzii laogo,
Aser lahtem yimzUteper.

Nashi, napong, ak, san mejangogo,
Mopung temokong ondagi,
Oziitem ajak tesepi iogo,

Arem sitingjema kiimogo.

Ammangji aruaka ni metstbur,
Kechiyong Tstingrem ki den lir,
Anlingdang ama ni metstibur,
Ammang piyong pai niika lir.

T. Penzii




Ojang ratet:

1.

oA wnN

Azlingtzi - Anepongi siingoliotem nung tzi keta aliba.
Ani - Asenok nem tesangwa aser talem agitstiba.
Petinu - Aonung tesangwa agutsuba.

Lah — Aonung yimzuba shiruru.

Ammang - Aonung.

Rem lanu - Ai.

A. Sangroji teloki/ ananati aser kijai ziingang.

B. Asiia aliba rhyming ojangtemji amshia nai orentemji tembanga
inyaktettsii asii.(Kabo inyaktsiia lir)
Tatishitsii: Aniingdang siiiogo; joko anii luogo(luogo/ adoker).

1.

2.

3.

4,

5.

ounhAcwnN =

Asenoki tangar taitem angur saka asen taibo (mangur/
memeteter).

Oziitem ajak tesepi iogo arem siingjema (kiimdagi/
kiimogo).

Mopung temokong ondagi alima siingjema (akiimer/
kiimdagi).

Tiyazu kuli agi nisung menener saka ochi kuli agi nisung
(memenener/jashir).
Lozii ya achir (tamen/tazu).

Shiruru aser parnok olasii denji medentepang.

A
Nashi Bleat
Napong Screech
Ak Moo
San Ngok
Ozu Baa
Lah Chirp

D. Item tasiingdangbatem langziiang.

1.
2.

Ammang aruaka kechiba Sangro zulur jagi metstibur ta ashir?
Koba tamaitsiitem ajangasa ammang arur ta meteter?

___________________________________________________________________________________________

Tangaziiktsii Niikjidong:

1. Arjuji kechi aji angaziiktsi.

2. Arjuji niikjidong balala nung amshiba indang angazuktsu.

3. Akhi mapang nung Arjuji lanurtem dang sayubentsi agutsuba
tongtibang tesem ka ta angaziiktsui.

4. Ojang tasen angazuktettsi aser ibaji amshia oren ne sasa yanglutettsu.

5. Lessonji angateta zlingtettsli aser taslingdangbatemiji shitak langziitettsu.

6. Lessonji olasu shitak adoka zlingtettsa.

___________________________________________________________________________________________

o
.

Arju ya akhidang nungi asangur
mejangdak ki tulu ka liasi. Khen
mapang kabo asen Naga nungertem
asoshi iba ki ya kanga tongtibang liasu.
Arjuji yimtsiing khonang aser iba nung
ya teti yongsen mapa mesira siing agi
teka mapa yangluba tetoktepba liasi.
Arjuji lanurtem sobaliba aser asen kin
otsli angaziikdak liasu.




Arju akabaji lenmang aisli nung tajangzik liasii. Kodang tebur ka slingpui yidir,
iba mapang nungjagi pa Arju nungji mejangtsi aser kodang kibong kiimdir Arjuji
toktsutsu. Anoibaden kilemiyimtsliing nung teburjinok, niiaser jong, pa kiimziikts
bener tokolak bushia bener aruba tetoktepba liasi. Arju nungji tetstitebou ken, tar
nunger otsli aser sobaliba inyakyim angaziika aru. Arjuji tstikchir den raratsti mestira
yimjung yanglutsi telemtetba agiba tesem liasu. Tetslirtembo iba Arju jagi arutsi

memelar.

Kin karbo tetstirtemji Arju nung mejanga aru, saka asen kin nungbo tetstirtemji tsuki
nungang mejanga aru. Taintemi Naga nunger sobaliba, sobusolemtsi aser libaliru,
tstirabur nungi angaziikyonga aruba yimya nung ken, tstingsangba, tar nunger otsu
jembiyonga aruba inyakyim, siing mapa aser si atakba sayua liasu. Antingdangbo
tetsurtemji pei kidang mapa inyaka aru saka aonungbo tstiki nung mejang.

Kin kar asoshibo stingkong ya Arju nungertem asoshi kanga tongtibang lias.
Iba ya sling tulu ka aser aji siingbok kiima chiteter. Iba stiingkong tejaklenji
su tokolak mesiira nisung kolak chiteter enoker. Iba siingkong atemba ya
teburtem anatstilen tarensena noktaker siing agi atemer, aser iba olaji tesem
talang ka nungia angashir. Stingkong atembaji, lokti adenshitsi asoshi, takok
angudang, yimer astidang, lendong mapang, ano tensa balala nung ibaji
Arju nungeri inyaka aru. Tanl tesasatsi kaji, Arju makaba agi akhi angaziikba
tongtibang inyakyimtem mangaziikteter.

Ojang ratet
1. Arju - Koba nung siingpu ayir teburtem, pa kibong makiim
tashi mejangdak ki.

2. Tar nunger otsu Akhidang tetsutebou otsd.

3. Sungpu - Yimtsting inyakyim nung meziing tebur ka yimden
nung teniing ztingokertem.
4. Wazuka - Kimzuka.

5. Yongsen mapa

Yong amshia teka agi inyaktetba mapa.

A. Tasiingdangbatem langziiang.

1. Arjuya kechi?
2. Arju nungji Naga nunger sobaliba aser sobusolemtsu kechisa angazuker?
3. Suingkong ya kechi niikjidong nung Arju nungeri amshi?

4. Naga nunger teburtem Arju nungji kobika tashi ayiper?

B. Ojang tasen amshia nai kechi angaziik taziing alidakji siingdakjang.

Arju Tar nunger Tstki Slingpu Yongsen
1. Aiurtemji nung mejanger.
2. Arju nungji ayir teburtem mejanger.
3. Arju nungji mapa tetoktepba liasu.
4, akabaji lenmang aisli nung tajangziik liasu.
5. Arju/ tstki nungji otsli angaziika aru.

C. Ner kin indang Arju ka yangluang aser sentsii tepang.

D. Tanii asiing asen Naga lanurtemi Arju yimya ya benshi nunga kechi tajangziik

siila ta pongtem ka nung ziiluang.

Item ojangtem amshia orentem yangluang.

Sobaliba, Waziika, Stingpu, Tetstitebou, Khonang

Ner class nung telok balala tentetang aser tain kar dang alemli Arjuji koma
amshia aru asiingdangang. Na aliba tesem anasa Arju lira semdangang. Telok
nung lenir ka shimang aser nenoki kechisa angaziik mesiira angu itemji class

nung lemsatepbang.

2/

N

LESSON 11

Koya Aser Meimchir Na Otsii

Tangaziiktsii Niikjidong:

. Lessonji junga angateta zlingtettsu

. Ojang tasen angazuktsii aser itemji ne sasa oren nung amshitettsi
. Jembiba aser ziiluba nung tetuyuba shitak angateta anidaktettsu

. Tar nunger otsli angaziiktsi jangratsu

. Pei shisa amshia tesayur aser kiilem pur den otsi atongtettsi.

6. Otsli nung ajemdaker tastingdangbatem langziitettsdi.

Khen mapang ka nung meimchir aser shiruru na kiilemi Merasha yim nung liasi.
Yamaji lia arudang parnok yang nungjagi Molutzii atena aruba mapang meimchiri tstik
metsu abentsi amaatok. Tanaben tabeni aotsii shingaia memulung nung koya dang
asiingdang. Koyai ashi, “tsiik metsiijangji bener arutsiira nai ni atema kechi inyaktsi
ta aslingdang?”. Nai dang bener arutsiira asenok ajak kiilemi lemsaa achitsi ta langzu.
Ajisur, koyai tsiik metsuji tabeni ao.

Kodang koyai tsiik metsiji bener arua aglitsii, meimchir kanga pelaa liast. Aji
ngur koyai ano talila maongka ka aginl. Koyai asiingdang, “nai ni atema ano kechi

inyaktettsi?”. Meimchiri langzi, “na kodang sudir idangji ne tasiimangji mangkotepsii

agi longer nai mapa tajung inyakba yimer ajak dang shia ne mang tushia endoktsi ta
ashi” Aji angashir koya kanga pela.

Anungji nangziikba amaji inyaktsi meinyaktsiiar tendangtsii atema koyai kiinep
nisungbar kimaji tzi nung metener tasti ama ondaka ataa liasi. Aji ngur nisungbai
teni nembang aser atakatema slingdang ka bener arua koyaji khena atur teziilen

mereptoktsi lia koyai saaker ashi, “nai nangziikba to yamai no? kechiba nai ni yamai

meziingmeshir?”. Tanl ni ne mulungjang aser shisatsi ajak metetogo.

Nisungi nangziikba ama meinyak nung koya kanga jashia ain adok. Koyai tsiik
metslijangji ajak samatsiir nisungbaji aya agi stidaktsiitsi bilem, saka paisa aremziik.
Ibayongji tsiik metsi koba koyai bener arutst, iba madakji koya kibur ta jembir. Anungji
tanl tashi alu nung, jendang aser jangpong tashi nung koyai tama chir kiilenang
nisungi achir ta jembir.

Iba otsli ajanga tenangziikba shitak inyaktsiila ta angateter.

)

Ojang ratet

1.

2
3
4,
5

Molutzi - Tzl rongnung tulutiba, tziyim tulu.
Meimchir - Alijak nung aliba nisung temangna.
Mangkotepsi - Tsuingkotepsd, teburi abenba su.
Jen - Alunung anisungziikdak ki.
Tendang - Atidang, ajidang.

* XD e °

A. Item tasiingdanbatem langziiang

1.

2
3.
4
5

Shibai meimchir nem tsiik metslijang bener arutsii?
Meimchir aser shiruru na kiilemi kong liasti?
Kechiba koya kanga jashia ain adok?

Meimchiri koya dang kechi nangziik?

Tstik madak shiba kibur akiim?

B. Agiija aliba ojangtem shimteta taziing alidakji siingdakjang

alu, maongka, shisatsi, Merasha, koyai

ok wN

Meimchir aser shiruru na kiilemi yim nung lias{.

tstik metsiji bener arua agutsa.

Tani ni ne mulungjang aser ajak metetogo.
Tani tashi aser jangpong tashi nung koyai tama achir.
Aji ngur koyai ano talila ka agin(.

C. Shitak asii tai langziiang

1.

H> wN

Koyai tsik metsuji bener aru.
Meimchir kanga jashia liasu.
Nangziikba ama meinyak nung koya kanga jashia ain adok.

Tsuik metsiu koba koyai bener aru, iba madakji meimchir kibur ta jembir.

Koyai nisungbar kimaji tzi nung metener tasi ama ondaka ataa liasu.

Tesayuri agiija aliba ojangtem ola adoka aziingdang tanurtemi
pai angashiba ojangtem nungji longbanga yujang.

Metener, koya, meziingmeshi, tsiik, atakatem, meimchir, nangziikba, yimer, pelaa,

amaatok, akhiimtsiibu, maongka, teziilen.

Lokti nung jembitepbang

Telok balala kiima lemsaang aser parnoki lesson nungi kechi angaziik aji class

nung lemsatepdakjang.

F. Noksaji reprangang aser iba nungjagi nai kechi angateter oren
ana mesiira asem nung ziiluang.

2/

